
46/2010: Godkjenning av referat frå styremøte 18.08.10

Det vart gjort eit par presiseringar som skal rettast på referatet.
Vedtak: Referat godkjent, med rettingar.
47/2010: Rekneskap
- Rekneskapet pr 30.09.10 syner eit underskot for LLP på kr 116 561, 43. Administrasjonen har eit overskot på kr 266 772, 16.
Underskotet er eit resultat av at det er nytta av eigenkapitalen i fleire prosjekt, men ingen av dei har nytta meir enn det som var eigenkapitalen ved inngangen til 2010.
- Rekneskapet syner at det har vore svært store utgifter knytta til rekneskapsposten. Desse bør, og kan, reduserast. Sekretæren kan utføre mange av oppgåvene som rekneskapskontoret utfører, m.a. fakturering og betale rekningar.

Avtalen med rekneskapskontoret bør reforhandlast, eller det bør vurderast å få rekneskapsutgiftene utført av eit rekneskapsfirma i Bergen. Sekretæren skal undersøke kva som kan gjerast for å redusere rekneskapsutgiftene.
- Postane for Kommunal fagseksjon (prosjekt 2) står i underskot med kr 24 108 og for Seksjon for privatarkiv (prosjekt 6) står i underskot med kr 4623.
Desse postane skal nullstillast.

- Stipendposten (prosjekt 13) syner eit overskot med kr 27 500. Stipendmidlane vart utbetalt i juni. Det skal undersøkjast kvifor stipendmidlane ikkje er trekt frå posten, slik den skulle ha vore.

- Sekretæren skal gå igjennom bilag frå heile 2010 og sjekke at alle posteringar er riktige. Det er viktig at ikkje driftsmidlar vert nytta i prosjekta, og omvendt.

Vedtak: Rekneskapet er godkjent. 
48/2010: Budsjett

- Det er sett av midlar i minoritetsprosjektet til rekneskaps- og revisjonsutgifter.

- Det bør vurderast om resterande midlar i minoritetsprosjektet bør overførast til administrasjonsposten.

- Styret skal delta på det 5. norske arkivmøtet i Tromsø 2.-4. mai 2011. LLP skal halde landsmøte i samband med arkivmøtet. Det bør vurderast om det skal tingast flybillettar i inneverande rekneskapsår, då reise og opphald i Tromsø vil gje store omkostningar for LLP.

- Kommunal fagseksjon skal halde eitt møte før utgangen av 2010. Det vil bli nokre reiserekningar i samband med dette.

49/2010: Dokument til Stortingskomitèen om ABM-utvikling
- LLP har sendt ei fråsegn i høve Stortingsmelding 20 omorganisering av ABM-utvikling. Oppgåver knytta til arkiv vert frå 2011 vidareført i Norsk Kulturråd.
- Styret støttar at utviklingsoppgåvene vert overført til Kulturrådet, men vil understreke at dette bør vere eit uavhengig organ.
- Nokre styremedlemer opplevde å få litt kort varsel på å sende tilbakemelding på fråsegna før den vart sendt. Alle fråsegn bør difor sendast på høyring til øvrige styremedlemer i god tid. Det er også viktig at styremedlemer alltid svarer på e-postar frå øvrige styremedlemer.
50/2010: Dokument til Familie- og kulturkomitèen - høyringsdokument om statsbudsjettet.

Ellen Røsjø og Einar Terjesen møtte i høyringsmøte i Familie- og kulturkomitèen for å legge fram LLP si fråsegn vedkomande regjeringa sitt forslag til statsbudsjett for 2011.

LLP ber om 15 millioner kroner til støtteordning for privatarkiv.

Støtteordninga for privatarkiv er no flytta frå 78-posten på statsbudsjettet over til 74-posten, som igjen er flytta til posten til Kulturrådet. Departementet har lagt inn føringar på at dei "forventar ein viss kontinuitet fram til 2012".
LLP ynskjer øyremerka midlar frå storting/departement til støtteordning til privatarkiva. Dette er viktig fordi vi ber om ei stor auke.
Støtteordninga for privatarkiv, og driftsmidlar for LLP, går no ut av departementet, og inn i Kulturrådet. Dette meiner styret skaper usikkerhet. 
51/2010: Invitasjon frå RA til samarbeid for utvikling av eit system for oppfylgjing av arkivskaparar og avleveringar -Betty

Marion Sørensen vil rette ein førespurnad på vegne av LLP om Orie Kimura frå IKA Finnmark vil vere LLP sin representant.
Det vert sett føresetnad om at Riksarkivet dekker reise og opphald.

52/2010: Invitasjon til prosjekt om nye bevarings- og kassasjonsreglar

53/2010: 5NA
Det 5. norske arkivmøte vert arrangert i Tromsø 2. - 4. mai 2011. LLP er medarrangør, og har ansvar for ein parallellsesjon tysdag 3. mai.

Denne parallellsesjonen skal ha 4 føredragshaldarar med kvart sitt tema som handlar om kart. 
Tore Somdal Åmodt er no LLP sin representant til arrangementskomitèen og vil arbeide med dette.
54/2010: Fagseksjon for privatarkiv - orientering og status
Leiar for fagseksjon for privatarkiv melde fråfall til styremøtet. Saka er difor utsett til neste styremøte.

55/2010: Organisasjonsarbeid -plan om ny heimeside

Sekretæren retta forespurnad om publisering av medlemslistene på nettsidene. Styret ser ingen problem med at medlemslistene vert publisert så lenge det ikkje er enkeltpersonar som er medlemer.

Vedtak: Medlemslistene skal publiserast på LLP sine nettsider

56/2010: Godkjenning av ny logo

Vedtak: Den nye logoen er godkjent av styret

57/2010: Open Arms - status
Prosjektet Open Arms er avslutta utan at det har vorte fullført. Ein stor del av grunnen er at den som hadde ansvaret for prosjektet ikkje lenger arbeider i si stilling.

Styret ynskjer å få midlane som står att, kr 360 433, overført til eit nytt prosjekt i regi av LLP. Dette må gjerast i god tid innan utgangen av 2010.
Vedtak: Styret, ved styreleiar, kontaktar ABM-utvikling snarast mogleg.

58/2010: Formidlingsutvalget
Formidlingsutvalget har rapportert skriftleg til styret om den noverande situasjonen i prosjektet. 
59/2010: Minoritetsprosjektet
Ellen Røsjø møtte for å orientere om status i minoritetsprosjektet. 
Hovudrapporten er no utgjeven på ABM-media, og ABM-utvikling har gjeve ut ein kortrapport i form av eit ABM-skrift. Kaisa Maliniemi Lindbach har forfatta både hovudrapporten og kortrapporten, medan Ellen Røsjø har vore prosjektleiar. Det har vorte leigd inn tre personar til omsetting av rapportane til kvensk og samisk.
1. januar 2010 hadde prosjektet kr 696 000 att i resterande midlar. Kr 359 692 av desse er nytta pr 30.09.2010
Kr 60 000 skal nyttast til omsetting av hovudrapporten til kvensk, kr 20 000 til rekneskap og revisjon, og det skal sponsast ei kvensk og ei samisk omsetting av kortrapporten til ABM-utvikling. Produksjonskostnadane til ABM-u er ukjende, så det er difor usikkert kva kostnader dette vil få.
Resterande midlar vil verte nytta hovudsakeleg til rekneskap/revisjon og tiltak retta mot lansering. Slike tiltak kan vere utstillingar, nettside o.l. Det er og mulegheit for å kontakte 5NA sin arrangementskomitè for å forhøyre seg om LLP kan reklamere for prosjektet i Tromsø i mai 2011. 
Det vil rettast kontakt til ABM-utvikling om overføring av dei resterande midlane til 2011.

60/2010: Forskings- og utdanningsutvalet
Marit Hosar orienterte på vegne av utvalet. Ho ynskjer avløysing frå leiarfunksjonen frå landsmøtet 2011, men ynskjer å halde fram som medlem av utvalet.

Forskings- og utdanningsutvalet, Formidlingsutvalet og Fylkeskommunal administrasjonshistorie er alle tre prosjekt som har sitt opphav i prosjektet Kompetanseutvalet, som var initiert av tidlegare leiar av LLP, Gudmund Valderhaug, i 2000.

Formidlingsnettverket er initiert av styret i LLP etter forslag frå Formidlingsutvalet om ein prosjektsøknad til ABM-utvikling. Hovudtanken var eit nettverkssamarbeid som dei har i Sverige og Danmark, i tillegg til at det å engasjere fleire arkivarer til ei oppgåve for LLP kunne føre til rekruttering til styre og utval i LLP.

 

Det var eit mål om å starte opp eit studie- og kursopplegg for tilsette i private og offentlege arkivinstitusjonar, museum, bibliotek, og andre organsiasjonar som arbeidde med arkiv. LLP har motteke økonomisk støtte frå Riksarkivaren, Norsk kulturråd og ABM-utvikling.
 
Det vart utarbeidd eit kursopplegg og kursheftene 'Lokalt arkivarbeid', 'Arkivarbeid i museene', og 'Arkivarbeid i bibliotekene' vart utarbeidd i samband med LLP sitt kompetanseprogram. Kring 300 personar gjennomførte kurset.

 

I 2005 hadde kompetanseutvalet utarbeidd ein studieplan som Egil Nysæter førte i pennen. Utvalet hadde som mål at denne skulle vere grunnlag for å få sett i gong eit tilbod om vidareutdanning på høgskule- og universitetsnivå for tilsettte i historiske arkiv.

 

Det vart gjennomført eitt kurs ved Universitetet i Oslo, fleire kurs ved Høgskulen i Lillehammer, og eit kurs i dokumenthandsaming ved Universitetet i Tromsø.

 

Prosjektet Fylkeskommunal administrasjonshistorie vart starta opp på grunn av behovet for faglitteratur. Riksarkivaren løyva kr 125 000 kr til prosjektet. Desse har dekka kostnader i samband med planlegging av utarbeiding av ei handbok om fylkeskommunal administrasjon og institusjonar. Denne var meint å nyttast som verkty for arkivarar og pensum for arkivarutdanning.

 

Forsking- og utdanningsutvalet fekk òg kr 40 000 for å gjennomføre ei spørjeundersøking. Denne tok føre seg institusjonar sine haldningar til forsking. Undersøkjinga vart aldri gjennomført. Eit samarbeid med Arkivarforeningen førte ikkje til konkret handling. Arkivarforeningen gjennomførte si undersøking. LLP v/Forskningsutvalget kom med innspel til spørjeskjemaet.  . Arkivarforeningen har avslutta undersøkinga, men har ikkje levert rapport til LLP. 
 
 
 
 
Medlemer av Forskings- og utdanningsutvalet i dag:

 

Marit Hosar (leiar)

Harald Lindbach

Egil Nysæter

Anne Tone Aanby – Har gått ut av utvalet hausten 2010 da hun skiftet stilling.

Birgitte Sauge

Petter Pedryc

Øyvind Ødegaard (Riksarkivarens representant).

 

 

Medlemer av Formidlingsutvalet:

 

Marit Hosar

Ellen Røsjø

Bjarnhild Samland

 

 

Øyremerka midlar:

 

kr 57 000 er øyremerka utvikling av studietilbodet ved Høgskulen i Oslo. Desse midlane er finansiert av inntekter frå workshops, kurs, og seminar.

 

Kr 200 000 av fondsmidlane til LLP vart på landsmøtet 2007 øyremerka utviklingstiltak.

 

Formidlingsutvalet er LLP sin representant til den nordiske arkivdagen.
Marit Hosar har hatt hovudansvar for utvikling av studietilbod, og har vore engasjert til arbeidet med å utvikle et studietilbod i Arkivformidling ved UiO og HiL. 

 

61/2010: Oppnevning av representant til ASTA-styret
Styret har foreslått to personer som sekretariatet skal kontakte og rette førespurnad om det er ynskjeleg med dette vervet.

62/2010: Orienteringssaker

Karin Gjelsten orienterte om hennar deltaking på CITRA-konferansen i september. På denne konferansen haldt ho stand og reklamerte for LLP med brosjyrer på norsk og engelsk.

63/2010: Eventuelt

Ole Stian Hovland orienterte om at han har retta ein søknad til ABM-utvikling om midlar til eit prosjekt, der han har opplyst i søknaden at prosjektet er i samarbeid med LLP.

